
 

 

CURRIPACO 



 

 

 

WA KARSU WAINITA PADA JERRI COLOMBIA YAKELENA RSIKÜ 

Reforma rural integral kaku inaku nanaita karsu matsaidali jlrsu campo, nayuda karsu jnaji naiki 

yufakape nini, nautsa pida nars kali, nadana naipitana inaku jlia kali,  nayuda pida jna nadejñi karsu 

narsu wa . 

 Nauma jlia matsaidali narsu naji campesinonai , warsutsaka fa naiki. 

 Naoma tsaka pida likapa ka jlia estado puimi jipai naufate naiki idejñi kape o naji 

kapaniatipe,  narsu karsu tsauka kaidaliwetsa naijñau, nakapa karsu linaku jlia waufanda 

naku kali, uní, aikunai piumi. 

 Jlia wa teritorio niniutsa jlia wakapa wauyau, wanaita, fa karsu tsauta jli ikapani iminalini. 

 Jlia RRI ipa piumi wakalin, jna pida nakapa inita jna yakale tekupe, jna tsa irapitape iwikai, 

iña irsu kukaka, o jna yakale ka jna nadejitekia paniati matsidali. 

 

I.Kali kuajñitsa narsu 

 

Nanaita tsa pada fondo jliru kali, nadandautsa narsu naji iña pe irsu kali, o narsu naji tsutsa irsu 

kali, kaida 3millones de hectares pida jlia kali na daunda, nadaliutsa nanita ta 10 años. 

 

 Jna kali nadandautsa, narsu naiki iñape irsu, netanda Jaiteka nauya naji idejikape coca 

ipepe itsju o natsakaji naiki idejñirsi matsi inai. 2. Jna tsaka kali naji iñape irsu ipitanaba, 3. 

Nanaitsa tsenka jlia nakaute kuka makipeki jlia Awakada nawapanda, 4. Iña kada Nataita 

narsu función, namenakanda nacumpli. 5. Jna kali iñape ikaweña yuya Na debenda. 6. 

Naiki yanda  irsu estado. 

 Jna tsakautsa subsidio nayuda karsu  wadeji karsu jipai; na tsakautsa jneyapa palata 

nadejñi karsu tsakautsa. 

 Na formalizautsa pida 7 millones kali iñape irsu ipitanaba. 

 Kali narsu pida naji iñape irsuni, tsjupe tsa irsuni inarru mainirinda, iñape iyakale tsakautsa 

Na irsun. 

 Jna kali nauma pe naka Nanu napiya naji, nayuda karsu jna, palata nanda jnayapa, 

nanaitautsapida narsu inipu, nakananta karsu, napana, ijñaudati tsakautsa.  Liwayaka 

karsu pío mi matsidali. 

 Nanaita jurisdicción agraria namatsiata karsu jna matsaidali inaita jnarsu. 

 Nanaita karsu, yaruti nakapa karsu kuka karsu wa naite kali, nanaita karsu tsakautsa 

wanaitanda wapeyawa. 

  Nainaita kaku karsu tsa jna talikanati, comunidad, empresa Naoma karsu jlia matsaidali 

imaka nadejñi. 



 

 

 Nanaita tsaka censo nakapa karsu piumi kuka warsu,  nite 7 año rsiku naji kuanpa ka jliaji 

yakale yufali teku , nanaita karsu makani uta jlia ji likuada. 

 Nanaita tsaka estudio la naku jlia kali nakapa karsu, matsia kukaka yumanda wadenjñi nini, 

kaitsaka nakapa karsu naiki yufa kawa, jlia zonificación nakaite nanaitani nakapa karsu 

kuka tsjewaka wadenjñi nini. 

 

II. Yumanda wapiya Jlia  wayakale makipeki 

 

Nanaita plan pada iwayakanda wenapia iña karsu tsa ferrapita ijñaudati, wakananta karsu, 

nawayaketa karsu 50% jlia  iñada li likuema, na karsu wa participa napiya piumi. 

 Nanaita idejñi kale makanipe itsju pikapa jlia inipu matsaipe, kamalai tsaka, piumi kuka jlia 

ya inai nini 

 Social naku pida nanaita tsa, nauma karsu wajñi watapena, wakananta karsu, uní kuniali , 

yumanda tsa warsu matsia. 

 Jna tsakautsa plan yumakada inaita warsu matsia fa idejñi pe kali, waufa karsutsa matsia. 

 Na dejñi tsa linaku jlia economía campesina, nadejñi karsu matsia, Na karsu napeya. 

 

III. Na garantiza tsaka pida jliaji warsu karsuatsa jliaji paniati iña karsua ferapita mapikai. 

 

Nanaita tsakautsa campaña nawayaketa karsu mapikai, nadejñi karsuatsa li kuale jlia wadejñi, 

waijñani, aimaka dani wawende naventa tsaka wauyani. 

 

IV. programa nakapat kali naku, nanaita karsu jlia lipeyawa. 

 

Jnaji yakale tekupe idawakape idejñipe kuka, nakapa na derstsje, nanaita tsa pida plan matsaidali, 

nawanate piumi jnaji yakale jerapitape. 

 

Punto 2 

 

Naku piumi naiki irsu jliaji wanaita karsu jlia matsiadali, waufa karsu matsia. 

 

 



 

 

Linaita karsu jlia matsiadali, naku warsu fa naiki wanaita karsu tsakau, piumi naji naiki padapeye, 

kukape nauma, wawaya keta karsu jlia matsidali pia. 

 

I.Narsu tsa deretso naji política iñanda ya wapiya. 

 

 

Nanaita tsaka partido político naji iñape ya napiya, yamada delegado  naji awakadaliri nai , 

nakapakarsu nanaita Na estatuto piumi naji yumanda jlia nanaita kada pada partido político, jlia 

talikanati linaita utas proyecto de ley  nakitsinda karsu na. 

 

II. Na gantiza pida narsu jersi matsiadali narsu naji inaitakape nayada politicaba. 

Nanaita pada sistema ikapa kaida nanaku idendautsa jliaji. 

A Piumi norma yumanda nanaita kada política 

B Nakapa nauyaba,  

C Nawapa karsu Na, 

D Nakapaka nanaku. 

Nakada tsaka nakapa naji naminali nai naji padapeye partido o naji organización nayada naji naiki. 

 

 

III.  Natsaka na participa naji aimandam naiki yufali ajñí. 

 

Jna tsaka narsu garantía nají naiki yumakape ideretso niwa, imutukapewa padajnale yumape 

matsiadali narsu wa.  

 

Nakada waminali nai kaku karsu jna waikao, nakitsinda karsu nanaita proyecto, nakada karsu 

linaitakao natatanda, talikanati tsa ima naji leyes liumanda, linaita karsu naku naji naiki. 

 

Nautsa waku, kaku karsuatsa fa naite tsa ji wayakale jnite 

 

Naku pidautsa nakejñate jna radio, nadana karsu  naipitena yumapeni. Nainitakao nakananta 

kapida jna, jnite deja pida nakaite radio rïkü matsiadali yakuti. 



 

 

 

Nanaita tsaka pida matsia karsu waufa kawa wainai wakawa, iña mi karsu kersua wakitsiñape 

wapiya, iña karsu tsa wakapa dada wauyau jna. 

 

Nanaitautsapida consejo ikitsindauda jlia talikanati, nanaita karsu consejo nacional inaitanda 

tsauta matsia karsu nakapa kakawa, naufa kawa, narepeta karsu jna. 

 

Ikapape inaku yakale. 

Talikanati inaita plan narsu naji ikaukape inaku piumi jlia kuka nanaita wayakale riku, jnite 

nakananta jna nakaukarsuakauraku liakao matsia nadejñi kale. 

 

 

Nakada femi napiya piumi waomanda fa aimadam. 

 

Nakapa tsauta nakapa, kuka nanaita naji jnite madalida jna yufali rsiku jliaji consejo territorial, nite 

tsakautsa jna aima warsu participación, wakitsiñape karsu nanaita ka plan de desarrollo, kaku 

karsu tsa kawa  inaku jlia waomanda. 

 

III. Naomate warsu yakuti, aima karsu Na warsu knakadakarsu waku política rsikü. 

Pada tsauta jna yufakape jiewakawa política riku.  

 

Kaku tsaka jna inaku namaka karsu jli jnetanda naipitena nadananda. Likua nanaitakauli piani, jnite 

nawayaketa jlia naomanda pia nainita nanaita karsu pia partido,  jnite pida naoma tsaka na 

deretso naji partidope,  kaitsaka nayuda jna nakaweña jna linaku jlia naomanda nanaita ka. 

 

Naoma tsaka yakuti aima karsu jna naiki, jnite jliukakada jlia jersi jnenkuitate talikanati peemi tsa 

liakawa. 

 

Nanaitautsapida pada yakuti, nauka  karsu piumi  naji naki, jlirsukawa pidautsa nadana cédula 

narsu yakale kana naji tekupe yufao, nanaita pida ni peemi karsuatsa liakawa jersi naukakada. 

Naoma tsaka piumi jliaji kuka ka liuma jlia proceso electoral. 



 

 

 

Reforma  

Namatsiata naji yakuti leyes nanaitanda pia jlirsu jnenkuitate talikanati. 

Namenaka pada naikinai yajñikape matsia linaku sistema electoral, nakaukarsun, jnite nakaite utsa 

talikanati irsu, nanaita karsu, namatsiata karsu, peemi karsu jliakao, 

 

 

Wanaita tsa  política ipadali piumi naji naiki, piumi karsu jnemiu kafa. 

 

Nakananta pidautsa Jan linaku jlia democracia, kakaunda inaku jlia fatsa naiki kaku fa wayada 

naku, nakananta tsaka naji waminali atsianai inarrunai tsaka. 

 

 

Na pidautsa Narsu Yarsuti naukakautsa nanaku. 

 

Nanaita 16 Yarsuti naukakautsa nanaku naji camara jnitsjupe, jlia Kai nanaitaka, nakarsu  naji naiki 

tekupe yufa Yakale makanipe yuya. 

 

liwayakate  uwikai padate naku. nawayaketa jlia uwikai jnite namakate  kaidliwetsa jna jenu. 

 

linaku jlia naoma  nawayaketa kaidaliwetsa yamadape  nainuakakarsu, piumi jliaji  matsina 

nanaitaka  narsu wakawa, narsu tsaka naji naiki yufa kape tsa. 

upika da linaitaba jlia iñami nainuakawa, jnite daka pida linitaba jlia namakakaru na enute, kaitsaka 

piada nadiakarsu naji wakitsiñape awakadari nai. 

 

jlia pida namaka karsu jna enute,  jlirsu pida inipu nakauka karsu linaku  naji organizacion de 

naciones unidas ONU. 

 

jnite nadieta narsu na enuni,  njite jna jneta nauyani nade karsu nanaita monumento ljlinapiana.  



 

 

 

liwayaka karsu jlia uwikai, namaka narsu 22 yakale vereda tekupe yufaka liuya jlia makanipe 

yakale. nia vereda nakaite   nakadatua pidautsa naufa nini, jnite 6 punto  nanaita karsu naji norma. 

 

jlia pida nawaya ketate uwikai  lirsu pida  7 capitulos jnite jlia paoera ljirsu 25 protocolo kakunda 

inaku jliaji kuanjñi kautsa nanaitakani. 

 

 

 

I. Introduccion  

 

jlirso cronograma likaitate matsai nanaitandautsa nakawa 180 dia ikua, nanaita  pida namatsiata 

narsuda, nakapa matsia jnite deka jna uwunai estado iyape narsueta nini kukaka naoma. 

 

 

II.  nanaita petsa nakawa lukua nanaitaka jlia iñaka nainuakawa kaitsaka jliaji namaka jlia na enuni. 

 

 35 pida naji yakuti naukeye ikaule iñapetsautsa nanaita. 

  nakapa liuya kukaka jlia matsidali inaita irtsju,  linaita karsoutsa jñuaji matsiadali, iña 

karso nerrapita naji naiki imabadakapetsa.  

 

III. nakapate linaku 

 

jna madalida talikanati, awakadaliri, ONU nakapa pidautsa linaku jlia acuerdo linaita karsu tsauta 

kai nanaitanvpapera rsikuni. 

 Jlia pida MM&V likapa pida namakaka jñia jna enuni kaitsa itju kakujna jna. 

linaitanda jlia MM&V  iña karsuotsa lia pada inai, jnite peemi ta nanaitak jlia naomanda nanaita 

matsiadali. jnite jla estado social de dereto kaikausa limakaka  jlirsu wayakale  comombia. 

 

IV.  



 

 

 Nauma pidautsa kuaji  nade kanji an estructura naji awakadaliri nai, jareka vereda naufaliutsa 

nirse, jnite namaka Narsu ikapa Kate nanaku, piumi. Dispositivo nape.  

Kaitsakautsa pida Nanaita Narsu regla naufali  nini 180 dia, liutsa ji naufakawa.  

 

V. nawapakada. 

nanaita pidautsa nawapa karsu naji naiki ikakape linaku jlia matsiadali nanaitanda,  jniatsa kaji 

awakadaluri inaikite, talikanati inaikite, liuwite jlia talukanati, piumi naji naiki tsjewape nini. 

 

 Julieta tsaka nini jlia nakapadana enu, nadekadani, jneta kadani  nayada enu jnaji 

awakadaluri. 

 

 

VI. ikaupe narsu inipu naufa karsu nini. 

 

 Nanaita karsu ifunciona jliaji yakale namakanda narsu, naji punto namakape nanaita karsu 

nanormani, natsakaji ikapakape linaku jlia acuerdo. 

 

VII.  Namaka na enute. 

 

 Jliewa tsakanini jlia nakapate  enu,  nankwate jna, jnite jnetate, jnite nadete jna enu 

nawayaketa karsu jna awakadairi ienuni. 

 Linaita tsakaotsa  jlia jnepakaruatsa awakadaluri li enuni jna ONU, jnite MM&V naji 

ikaukape  inaku jlia namakakaru na enute, nakaite pida irsu jlia wayakale. 

Upikada pipida linaitao jliaji CFHBD linai jliaji DA ajñí  nawayaketate jliaji uwikai awakadliri nai 

yapiya,  liwayaka piumi matsidali nanaitaka, jnite  nainita pada jersi rsu. piumi jlia matsida 

nanaitaka liwayakawaka, jnite Narsu nanaita pada inupu matsiadali nakaule irsu. 

 

nadiakadau naji awakadaliri nayakale rikujlewa;  kaitsaji naomanda tsju  

jnite nadiakaliu nanaita nakaule waderse, jnewautsa pida waikaole , jnite jlia talikanati jlimi narsu, 

jlimi tsaka warsu  likapaka kuk waomali, noamali tsaka jna, jnite nakapa jñenapi pada karsutsa 

nakapaka kawaw. 

 nadiakadau naji awaakdaliri  naji pida waufau libretsa, najitsaka pida na deretso inaku 

naji uwinaitua. 



 

 

 

jliaji  nadianakawa naji awakadaliri, jlirsu pida enfoque siferencial kaitsupa yaku nanaitaka 

narsutsa, narsu karsu tsaota nakapa, kaidali ikapanda inarsu inaikika rsiku. 

 

piumi naji yenpeti imutukape uwikai yuya, nakapa pidaotsa jnejna,  nawapa pidaotsa jna, nanaita 

pida kuka liaku jlia ley de victima 1448  2011 dali pia, jnite nadiata likitsiñape irsuwani, o kuka 

katsa liuma jlia yempeti. 

 

nadiakarsu nanaita politica. 

 

 

 Upikada liwayakao uwikai, nakaopidaotsa narsu personeria juridica napolitica 

nanaitanada, liatsapida iña nakada jliaji nainitanda nanaita votacion rsu. 

 

 nanaita karsu pida jlia napolitica,  nautsa pida narsu 10%  napalatani jna pada movimiento 

politico jnai nainita pida nakaweñaka jna nawayaketa kada nadana na partidoni nakaweña 

jna kere katsa 19 de julio 2016 jnite 5% pida nanaru kamui naku kaku karsu jna nayada 

naku jliadeka nakaweña narsutsa  2022. 

 

 piumi naji tsjenkukape  yumape waukaka inaku, irsu tsaotsa kaika nanaita kaji. nanaita 

tsjupa piumi  naji yumakape tsjenkukawa waminaliwa. 

 

 

nadiakadao jnewa fawa nadejñi linaku liaconomia napiya jna naiki. 

 

 upi kada pida liwa yakawa uwikai, nadiata piumi naji enu, talikanati ikaweña jna. jnatsa 

pidaji awakadaliri idiatanda ipitana. Nainita Karsu tsenka pada nakaule jersi rsiku. 

 

 Njite upi  kada pida nada papera lriku liwayaka jlia uwikai, nini jna talikanati awakadaliri  

yapiya jneta pida yamadape nakuetewa nakapakarsu, nanaita karso tsaka pida 

cronograma nadana teotsa jliaji nanaitaliutsa, kaitsapidaotsa nanaita kani itsutsa kakuna 

rsiku  jliaji acuerdo nanaitanda napiyawakawa. 

 



 

 

 nadiakadawa nayakle rsikujle  talikanati inaita napiya censo ikapakarsu kuka ayuda narsu 

itsu pikapa programa nadejñite, nawapate awakada, jnetate naji bomba, nakaweña 

tsakaotsa jna kai likuada 90%  ñakaweñanda salario minimo nakaite yamada kamui pida 

kai nakaweña ka jna, narsu tsaka piadaotsa segurida social, pension, nakananta karso,  

napana na pida natupite natsaka pida narso nakitsinda karsu jna psicologonai, jnite  

nadiata nakitsiñape irsuwajna. 

 

ACUERDO NAKAPA KARSU NAIKAO, NAUYA NAJI  PIUMI SHEWA KAPE LIRSIKU JLIA PROCESS DE PAZ 

NAKAITE  

 

pida jlia acuerdo likapa pida wanaku piumi yufa kape  riku teritorio lika patsaka pida naku  naji 

organizacion , movimiento jnai, kaitsaka pida jnaji partiso awakadaliri iyada. 

jlia pida acuerdo likapa pida nauya jna piumi inikape naiki, iñape irepeta deretso humano, itsu 

pikapa paramilitares itsu naji ikitsindape jna. 

 

comision inaitandaotsay ikapakape nanaku. 

 

talikanati  iwayaketautsa naji inaitakapetua  matsi. 

 

unidad judicial especial   

 

ipa kape piumi naji idefendeye waderetsoni. 

 

policia jnai  

 

yumakapetsa naji organizacion matsi petua inaitaka.  

 

ikuakape nanaita kaliutsa jlia politica. Jan piumi naji shewa kape nini nakapa Karsu nauyao.  

 



 

 

sistema ikapakaudaotsa  nanaku naji movimiento politico jna, partido tsaka kaitsaka naji napartido 

naji imutukape uwikai yuya kakukape waderetso naku piumi naji yufakapetsao nayakale riku 

 

jna pida nepaji  cuatro data kajna: 

 

  nakapa karsuotsa wanaku,  nawapa tsaka piumi. 

   nakapa, nawapa tsaka linaita karsu na politica. 

  nakautsaka pida naji inaikite jliaji talikanati. 

  natsakaji movimiento politico nanaitanda jna imutukape uwikai yuya. 

  nawapa tsaka naji  unidad nacional de proteccion,  talikanati inaitanda ikapakape deretso 

naku. 

 Iwapakape  

 iwapakape ikapawa. 

 Nanaita pidaotsa programa katima karsu napiyawa waka jna  

 Jnite naku jlirsiku jlia papera nawapaka  karsutsawa  

 

 

 

Nakada pidautsa iwapaji ikapa naji naiki imutupe uwikai yuya, piaji  ka padape naiki yumaotsa inuka 

jna, iña karsu lishapao kaidali naotsa pida narsu protección nakaite y seguridad. 

 

Jliapiya líaji naoma matsia karsu naufakawa naji yufape nayakale rsiku. 

 

Pada punto jliaji nakapa tsautsa pida wauya iña karsu Nanaitawa pada organización matsipe. 

 

 

Jlia pi jlia kaidali nanaitani nakapa karsu  kuka amenaza inu naikaule naji imawadakapetsa  

yufakawa,  jnite jnaji uwinai nakapa nauya. 

 

Pada nanaitanda jliaji mecanismo ikapakape jna tsaka ji iwapakape. 

 



 

 

Naji servicio de vigilancia, natsakaji seguridad privada nakapa pida nanaku, nanaita karsu jlia 

namenakanda nanaitaka. Nafuncion nakaite. 

 

Nanaita tsaka pida yakuti o naiki ikaukape tsa linaku jlia corrupcion  

Peemi y matsia karsutsa nadejñi kana ji waminalipe. O naji institución jnai.  

 

 

Punto 4 

NAUMA PADAUTSA  YAKUTI NAWAYAKETA KARSU NAJI PANIATI  MATSIDALI. 

 

 

Nauma tsa pida litapena nawayaketa karsu piumi matsidali paniati coca ipepe nakaite  piumi naji 

paniati matsipe iña karsu nadiata nanaita kani. 

 

Iña jlia talikanati inaita pidautsa programa yumape iwayaketa piumi jliaji política nanaitanda 

narcotrafico ipalatani ishú, liwayaka karsu jliaji matsidali kaidaliwetsa. 

 

 

Jna pidautsa litapena jnaji matsipe  paniati ka. 

 

 

 Nanaita programa ajena karsu nadejñi kani. Nadananda reforma agraria rïkü kaishupaotsa 

nayuda ka jna. 

 Liyuda pidautsa jna naiki idejñi kapepiani, li cambia pida nauya na paniati panda paniati 

karsu napana narsuwa. Likuatsa pida naderJe liyuda Jan linaku  jliaji ijñaudati. Nayuda 

tsaka pida naji idejika yufa cape tsaka kali nakuite ishú jna campesino, jna piumi naiki. 

 Nanaita plan jnewa karsu pada paniati narsu jna yumape idejñika, nanaita karsu desarrollo 

wadejñi karsu linaku wayakale liakaru lipeyawa. 

 Kaitsakautsa naji  yapanape tsutsa napaniati nanaita narsu alternativa jurídica. 

 Nakaupidaotsa naji parque naturales, jna tsaka naji zona jirrapitinape fewaka ikaukape. 

 Limenaka tsa naji pada Nanu karsu nakapa kerre nadaba jna bomba, neta karsu jna, kapa 

wa detsa jnapuakani.  Piumi napiya naji yakale jirrapitapepiani. 



 

 

 

 

II. Ijñape paniati matsidali koka  ipepe ishú  ( ititukape) 

 

Acuerda yuma ikapa ka jliaji droga nakaite, kaikaru nanaita kani salud pública ishú, kuan hsupa 

nakapa kani nayamike ishú, nacontrola karsu ni jli estado. 

 

 Nanaita pidautsa programa nawayaketa karsu jlia kaidaliwetsa naijaka o natituaka, 

kaitsakautsa pida nayuda Kaunakakai kaipe inaitakape ajena karsu natituaka kaidali. 

 Nakau  pidautsa linaku jlia  itituili matsidali kaikarsu tsa nakapa jlinapia jna. 

 

 

III. NANAITA LITAPENA JLIAJI NANAITAKAWA, NAVENDE KAWATSA JLIA NARCOTICO JLIATSA KAI 

KAKU JNA INAKU JLIA IDEJÑI KAPE MATSI ISHÚ  

 

Jjlia kai nanaitaka nawayaketa karsu pida naji organización matsipe, itsu naji narcotrafico jnai. 

Nawayaketa karsu piumi jliaji ipepena. 

Jlia pidautsa litapena jlia cultivó ilícito matsidali paniati jliaji nawayaketani, naoma tsaka 

pida naji idejikape tuani, Na investiga pida naji ishúpe yakuti yapiya, jnite nayuda utsa jna, 

kai pida ji, Na pida narsu participación jna piumi naiki, nauma karsu jliaji litapena liwayaka 

karsu kaidali dejñikale, Nakau tsaka pida linaku jliaji nanaita hsupa ni, jnite piumi naji OEA, 

UNASUR, CELAC Kanu jna linaku nakaukarsu kuajñi liakawa, jnite nanaita tsenka 

licualewakani nanaita karsu nakannapeyawani matsia liakarsu lipeyawa jlia paz. 

Piumi jlia punto ka jliaji linaku kakuji nayaketa jlia paniati matsidali jnite talikanati iyuda 

pada dejñikale shutsa, paniati, kuka kautsa waoma wadeji ka.  

 

Punto 6 

 

JIRRAPITAKAPEPIA  JLIA UWIKAI. 

 

NANAITA PADA SISTEMA IPADALI PIUMI ITSU PIKAPA YUMAKAPE IKAITEKA JLIAJI MASHADALI 

YAKUTIKA. NAKITSINDA KARSU NAJI JIRRAPITAKAPEPIANI NANAITALI IRSU MATSI, KAI SHÜ JLIAJI 

LIWAYAKA KARSU KAIDALIWETSA JLIA UWIKAI. 



 

 

 

Sistema ipadali piumi. 

 

Kaku linaku jliaji mecanismos o naji inipu kai karsu linaitakawa judiciales y extrajudiciales sha 

naumali pida naji: 

 

 Nanaita karsu kaitsa jna deretso naji víctima katimai karsutsa  

 Nakaite kuka nanaita,  

 Nakapaka nauyawa naji piumi ipartcipeye riku sistema  

 Matsia karsu naufakawa, nanai wakawa, nawayaka karsu kaidaliutsa jlia uwikai. 

 

Pino naji yumakape ikaite mahsdali, jnite na recibí tratamiento especial, naji víctima nakitsinda 

tsauta jna, nanaita kada jliaji proceso. 

 Jlia acuerdo ka jliaji jlirsu mecanismo jliatsaji kuankautsa nanaitakani. 

1. Comision naji yumakape mahsdali, nautsa ikaite utsa kuka piaka jlia ishapawa mascadalitsa 

nainuka kada pia jna uwinai. 

Jliaji liuma jlia verdad nakaite, mashadali, jnite likaite tsaka kuajñi makapekika jlia conflicto, 

jliaji tsaka nanaku jna víctima isufriri naku uwikai. Jnite kai tsaka likapa ka naji responsableshe, 

naji inaitakape piani. 

 

2. Unidad nanaitanda, yumaliutsa naji naiki yumakakapeo nainuajikalipiawa uwikai pia kada. 

 

Nanaita unidad especial yuma kadautsa naiki yumakakapeo uwikai jersi, jnite iña kada nauketa 

jna, nadiata narsu napimitsa, o nakaite kuka piaka nanaitakani. 

 

3. Nanaita jurisdicción especial jlirsu jlia paz waofa karsu matsia. 

 

Inaita pida. Likapa naikao naji naderetso naji víctima jirapitakape, nanaita karsu justicia, 

jnite nakaite tsaka mashadali irsu jlia Colombia. 

Jlipa tsaka jliaji Na proteje karsu naderetso naji víctim. Jnite lirsiku jlia sala nanaitanda 

kaku karsu jna nakapa nini piumi kukapiaka matsi nanaitaka acusaciones nakaite. 

4. Medida de relación integral, jliewatewa piumi jliaji kuka yuma nanaita karsu jlia paz matsia 

karsu waufa kawa. 

 



 

 

Jliaji liuma Na reconoce naderetso naji víctima, nadiata narsu kuka  ka jneta  nauya, Na tape 

tsaka jna rehabilitación nakaite, nakaweña tsaka jna likuada jliaji nanaitanda narsu matsi, 

kaitsa liuma ka katimai karsu jna naderetso naku, jnite ultimo liuma no repetición likaite iña 

karsutsa nanaita tsenka uwikai, liwayaka karsu kaidaluwetsa. 

 

5. Garantías de no repetición, kuajñi naji ka iña karsu nanaita uwikai, linaita karsu  jliaji kaku 

inaku jna. 

Li resultado jna piumi naji mecanismo nadananda  acuerdo rsikü, nakada te nauyawa jlia uwikai, 

nadiatewa nanaitanakaulewa, nainitate narsuwa pada jersi. 

 

6.  Kakunda inaku jlia jnite narepeta jna wa deretso fa nanikika. 

 

Talikanati ikadautsa nakapaka inaku jliaji wa deretso fa piumi naikika, warepetaka karsu fa, 

linaita karsu jlia paz matsia waufa kawa. 

 

 

 

Punto 6 

 

 

LINITATEWA LINAITA KAWA NAJI NAKALI INAKU ACUERDO RSIKÜ, KAITSA KAUTSA NAKAPAKA 

LINAKU KUAJÑI KA LIAKAWA. 

 

 

Linita linaita kawa jliaji acuerdo, na firma kada linaku jlia paz naukakada linaku, jnite nanaita: 

 

I.Comision linaita karsu jlia matsiadali paz nakaite, jnite nakapa linaku kuka liakawa. 

 

 

Nanaita pada grupo ikapapa linaku mashadali katsa linaita kakawa jlia acuerdo  nanaitanda 

napiya wa, jlia grupo ka nakapa utsa kuka jliaka, kuaji liakawa, lirsu kada problema nakaiteni,  



 

 

jlia grupo ka naufa nini naiki padape tsa nauya naji inaitakape paz, nini tsaka naufa nini naji 

talikanati inaikite napiya naji wakadaliri ikadanda nini. Nakaukarsu linaku jlia acuerdo 

nanaitanda masha Dalí kadatsa linaita ka kawa. 

 

 

II. PLAN MARCO KAKUTE JNA KUAJIUTSA NANAITA KANI  

 

10 año tsa pida liufa kawa jlia kaidali , nanaita karsu jlia  nakapa linaku piumi kakunda inaku jna 

acuerdo rsikü, jnite jnemi tsaka pida naku naji inarunai, piumi naji padape yaku.  

 

III. Jliewa tsaka nini jliaji kuajñi tsa Nakaweña kajlia Jliewa kadaotsa acuerdo nanaitanda napiyawa. 

 

Nanaita likaulena leye yumakape utsa planes de desarrollo departamental, municipal, jna tsaka ji 

sistema general de participación jna karsu palata linaita karsu jliaji acuerdo nanaitanda.  

IV.  PADA MEDIDA JNETANDA  

 

Nakada pida Na participa nanai naji empresa jnai kadejñi kape, kaitsaka pida jnaji organizaciones 

naiki iyada, itsu tsaka jnaji Comunitaria nakaite. 

 

JNATATATE JNEMIU PIUMI NAJI NAIKI NAPEYU KADA JLIAJI NADANADA ACUERDO NANAITANDA 

YAPIYA WAKAWA. 

 

NAPIYA WAKAWA NAJI  talikanati  nai awakadaliri nakada jlia jersi 23 de Junio 2016 jnatatate jnemiu 

naji piumi jna naiki  napeyu Kada jliaji Yakuti nadananna jliriku jliaji acuerdo nanaitanda napiyawa, 

jlia pida Nanaita linaku jliaji ley estatutari No. 156 2015 da camara, No 94 2015 da tsaka senado, 

kaitsa pidautsa nanaitaka Ishú lirsuna jliriku  jlia leye. 

 

 

Jnite 18 de Julio 2016 nakaite naji corte constitutional llinaika Karsu kjliaji referendacion  jlia natata 

te  jnemui piumi naji naiki napeyu Kada jliaji acuerdo, Lishu Karsu Nanaita jliaji  plebiscito, jnatatate 



 

 

jnemiu piumi liwayakakawa jlia uwikai linaita Karsu jliaji matsiadali, waufä Karsu mawada katsa,  

linaita Karsu matsia kaidaliwetsa 

 

 

 

 

 

 

 

 

 

 

 

 

 

 

 

 

 

 

 

 

 

 

Talikanati napiya naji awakadaliri, naji ka wanaku, wanaitaka jlia matsia paz nakaite, kaitsaka wáka 

wapeyawa wadeji  jlia wayada, Ishu   wanaitaka jlirsiku jliaji makapeki yakale, naji tsaka  pida 

werapitapiaka naukakadapia naji yalanai nai wakali  inaku, padape namutueta Jaiteji nakali njite, 

piumi jliaji kuka pika linaita fa jliaji uwikai nakapa pida waikao, kaitsaka nakadaka waikao wa 



 

 

deretso  nakapaka naoyao, piumi kuka ka Waumanda  warsu tsautsa nakadani, fa karsuatsa ikapa 

inaku jlia wayada. Matsia karsuatsa waufaka  rsiku jlia jaledauka. 

 

Naji tsaka linaku  jliaji fatsa  naiki ikapa inaku jliaji maatsiri  Inaita warsu naiki, kuka jlia waumali, 

kuaji wakapaka jlia jerri, fa naiki padape yaku narespeta pida jlia wakaule, Kai pida nadana ka rsiku 

papera nawayaketate, uwikai, waufa  karsua matsia, 

Narepeta te jliaji wakaule, kukaka waoma faofakawa. Wa karsutsa yuma irsuwa kuanji ka waoma 

ka. Jnite wakitsindaita kajna talikanati naji karsu wanaku kuka Wauma waufakawa. 

 

Principio initali  

 

Jliewa tsaka nini ordenamiento jurídico, upindapia nadana ka wapeya naji yumakape warsu 

matsiadali, Iña karsutsa jneta wauya naji deretso wayape, kaidaliwetsa naufaka wadefende wa 

deretso. 

Tsjewatsaka  nini discriminacion narsu naji inarru liwayaka karsu jliaji kaidali iña mi jnemi nakunta 

jnaji inarunai, ina pidautsa jna narsu partipacion ,  kaitsaka Kaku ka nini waderetso convenio OIT 

talikanati ikapali liuyawa, kaitsaka nakapaka nauyawa naji padape yaku, yumakape shewakawa  

waterrito rikujle natata karsu jnemiu fa nainita, nanaita wapiya reunión jnite deka fatsa ikapa kuka 

wanaita wakada jna o iña. 

 

 

Nakada papera rsiku libre determinación, autonomía, gobierno propio, fa karsutsa imenaka aji 

jipai wayada, kaitsaka nakada  warsu kaku karsua fa napiya naji talikanati, wakaite narsu kuka jliaji 

waumali  jnia Jnemi warsu, njite nadiata tsa piumi jipai netandapia wauya, ojliatsakaji wafersin 

iyada jipai wamakanda uwikai nakuite , nite nakautsa fenapia, iña karsutsa werapitapia jipai naku. 

 

Salva guardas iña te nakada jliyapao kaitsa jliaka pada yakuti inuli waikaule 

 

Shewa tsaka  nini narepetate piumi jliaji, consulta previa y objeción cultural, kakunda inaku jliaji, 

piumi naiki padapeneyei yaku, yalanai tsjupe warsu autoridad femi kuka nauma wauya  jna, o iña 

karsutsa wakada  jnewau, wa jipai rikujle, piumi nadana nini rsiku papera jliaji nawayaketate 

uwika, waufa karsu matsia. Jlia objeccion cultural nakaite inaku jlia warsu deretso wakadaka o iña 



 

 

pada yakuti nadenda waikaule jnaji yalanai o kuka mi katsa jliaji yumanda shewaka ikapa ka wa 

territorio. 

 

Jliewatsaka nini enfoque transversal etnico, kaku inaku jlia deretso naiki iyape, piumi nadananda 

nini Iñami tsa neta jnite kakunda inaku jna, Iñami tsakautsa Nanu jlikuete 

 

A.Materia reforma rural  integral, nanaita likaulena jlia reforma agraria, jliaji linaku kaku jliaji fa 

naiki yufa kape teku nauya naji yakale makanipe, kuajñi tsa wadejñi waijñao  

 

Nakautsakautsa fenapia, nají kapara naiki tsa fa, pada tsaka wakapaka jersi nauya ina pidautsa 

nakapakarsu wanaku, wakali nakú, upidali wamakaka jipai nadiata tse kautsa pida warsu, naji 

wakitsiñape madalipe yufakawa nakau pida jnanapia, liapiya piumi naomanda. 

  

 

Jliewa tsaka nini waderetso lirsu jipai, näku, nakaru warsu jipai, o nadiata karsu jna, piumi nafarsu 

linaku jlia nanaita karsu, o nadiata karsu wa yakale o wa jipai. Nite nakapaka kautsa waikau 

wapana karsu waijñao, kaitsakautsa nakitsinda kafa werrapitakada waderetso naku. 

 

Piumi naji enfoque territorial nakaite, warsu deretso natata jnemiu fa nainita piumi naji kuka ka jlia 

naoma nadejñi wapiya, wadeji karsutsa linaku jlia wa plan de vida, waumandats nakaite, 

matsiadali tsa wajñi inaita warsu 

 

 

B). 5materia de partipacion kuaji tsa pida fewaka femi nanai, wakitsindata kajna nanaita kada 

piumi kukaka.  

 

 

Natsakautsa waparticipa nainai, piumi naji waminalinai, nakaukarsu wapeya y kaku karsu wanaku 

natalikanati yapiya, piumi naji nadanape Ikuaba punto 2 rïkü jliaji nawayakate uwikai, nanaita te 

matsaidali. 

 



 

 

Jliewa tsaka nini jliaji, waomakada fareta  waminali nakada pida wanaita, kaika litsa jlirsukawa 

wayakale rsikü. 

 

C). nakapa linaku nawapa tsaka ni.  

 

Jliapida programa nawapa karsu fa, wayakale, wajipaite, wa organizacionte, nanaitani wanaikika 

yapuwaliku, kaitsaji waufanawa jersi rsikü. Apida jñi kuanji nakapaka nanakunaji wa deretso Na 

repeta karsu jna  

 

 

Kaitsaka nakadaka naji wanaikite iwapakape  kafa,  itsu guardia indígena y cimarrona,  piumi naji 

talikanati naji nanaku. Kaitsa nakadaka jña. 

 

 

D). En materi de solución de problemas drogas ilícitas, kuajñi tsa natape ka jliaji paniati matsidali, 

itituakape tsaka ni.  

 

 

Jliewa tsa nini jlia matsidali paniati , kewa warsu nakadani jlia paniatika, narespeta wa kultura, 

kaidaliwetsa nakadaka jliaji nanaita da yaku ti linaku jlia wa territorio, jnatsakaji wayana yufali 

wajipai naku. 

 

 Naji tsaka pida nanaku naji yakale, jirapitate Pía liekuete jlia paniati matsite, nakuapida 

jnenapia, nakitsinda pidautsa jna, iña karsuatsa nawayakawa jna, wakitsiñape, o iña 

karsutsa nao liuya jlia nayakale.  

 Jlia programa nawayaketate naji mina uwinai enuni,  nanaitani nainita kao kaku jna wapiya 

jnite deka napiya jna. Nainitakao pida nakapaka nayakale jna wakitsiñape embera 

yufakape municipio puerto libertador córdoba e ituango en Antioquia, naji Jiw yufakape 

San José del Guaviare, nayakale jna wakitsiñape nukak Guaviare tsaka, Mapiripan, puerto 

concordia Mëda nakujle kaitsu tsaka naji Tumaco río chagüi, jna Awa yumape Nariño 

jnirse, kaitsaka jna ji yumape Alto Mira, y frontera uni chagüi municipio buenos 

aires,vereda la Alsacia Cauca nirse. 



 

 

 Nadiata nayakale naji wakitsiñape nukak,embera katio alto san Jorge resguardo cañaveral 

katsu naji tsaka consejo cuminitario Alto mira y frontera Curbaradó y jiguamiandó. 

Ajñí nakapa pida warsu matsiadali programa nayuda karsu fa wadeji karsu waijñao, iña 

karsu werrapita mapikai. Nini tsa naku jipai nakuni naji karsu linaku jlia wajipaite, nadiata 

karsu, jlia naventa sha kani wakalini pia Jnetanda  wauya o wamaka pia katsa ni uwikai 

nakuite. 

 

 

e). En materia de victimas del conflicto  sistema integral de verdad justicia 

 

Jjerrapita kape pia uwikai nakuite, nakaite masha dali naji matsipe inaita ka narsu pia, kaitsaka 

nanaita ka narsu justicia likuete nanaitanda pia. 

 

 Jlia pida jlia sistema matsjadali, nadiatate  kaitsju iña iñamite nanaita karsu matsidali 

narepeta pidautsa wajipai natsakaji wayakale rsiku. Jnite narepeta wa autoridad, ńa warsu 

tsaka partipacion nanaita kali utsa piumi naji mecanismos judiciales y extra judiciales, 

kaikarsu tsa nanaita wkultura riku tsaka  

 Piumi naji mecanismos judiciales nakakunda Pía inakupia, nanaita tsa pidan kali wawaupia 

tsju, likuema yapiya   da naji talikanati nai. 

 Namatsiata kali por da jlia ji jurisdicción jlirsukawa jlia matsiadali nanaita pidautsa wapiya 

tsakautsani, kaitsa pida likuna jliaji articulo 246  wa constitución rsikuda, napiya tsaka 

naminali naji itape idakenai. 

 Nanaita tsakautsa programa narsu nají wakitsiñape imutukapewa uwikai yuya matsia 

karsu tsa weta  kajna waikaule. 

 

f). Materia  de  implementación, kakunda inaku jliaji  

 

 Piumi jlia kakunda linaku, nanaitaliutsa wainai fa naikika,  nadananda lirsiku papersa kajliaji 

naji talikanati, awakakadaliri napiya tsaka nají waminalinai naji madalida nanaitautsapida 

pada yakuti nakapa karsu linaita kakawa Piumi jlia nadananda. 

 Jna pida jnaji acuerdo upiyepia nanaita  lipeya jlia acuerdo de paz nakaite, nanaitautsapida 

litsju jlia nakuanda  manakanda  pia, jnite naji acuerdo nanaitanda paz yapiya pada 

tsakautsa jna, pada tsaka nakuada, pada tsakautsa jliaji palata nanaitandautsa itsjuni. 

 

Comisión ética para La Paz y defensa de los derechos territoriales 

Comisión irsuda jliaji paz, jlirsu tsaka liaji nadefende karsu wa jipai  



 

 

 

 

 

 

 

 


